Қазақстандық оқу-ағарту, ғылым және жоғары білім қызметкерлерінің салалық кәсіподағының Орталық комитеті Пленумінде жаңа редакцияда бекітілді.

Хатта № 2, 2-т., 04.04.2025 ж.
«Қазақстандық оқу-ағарту, ғылым және жоғары білім 
қызметкерлерінің салалық кәсіптік одағы» Қоғамдық бірлестігінің бақылау-тексеру комиссиялары жөніндегі
ЕРЕЖЕ
1. ЖАЛПЫ ЕРЕЖЕЛЕР
1.1. «Қазақстандық оқу-ағарту, ғылым және жоғары білім қызметкерлерінің салалық кәсіптік одағы» Қоғамдық бірлестігінің (әрі қарай – Кәсіподақ) Жарғысына сәйкес, бақылау- тексеру комиссиялары Кәсіподақтың бақылау-тексеру органдары болып табылады.

1.2. Кәсіподақ ұйымының бақылау-тексеру комиссиялары біртұтас бақылау-тексеру қызметінің органдары болып табылады, өзара әрекет етеді, сәйкес Кәсіподақ Съезіне, конференцияға, жиналысқа бағынады.

1.3. Кәсіподақтың бақылау-тексеру комиссиялары алқалық және жариялылық принциптері негізінде Қазақстан Республикасының қолданыстағы заңнамасына, Кәсіподақтың Жарғысына, кәсіподақтың мүшелік ұйымдарының жарғыларына және осы Ережеге сәйкес өз қызметтерін орындайды.

1.4. Бақылау-тексеру комиссиялары кәсіподақ ұйымының жоғарғы басқару органдарымен (жиналыс, конференция, съезд) сайланады және осы органдарға бағынады.

1.5. Барлық деңгейдегі бақылау-тексеру комиссияларының өкілеттік мерзімі – кәсіподақтағы есеп берулер мен сайлаулар мерзімдерінің біртұтас жүйесі шеңберінде бес жыл.

1.6. Бақылау-тексеру комиссиясының сандық және дербес құрамы тиісті жиналыста, конференцияда, съезде анықтайды.

1.7. Кәсіподақ ұйымының бақылау-тексеру комиссиялары тиісті кәсіподақ ұйымы төрағасының ұсынысы бойынша өзінің құрамынан бақылау-тексеру комиссиясының төрағасын сайлайды.

1.8. Бақылау-тексеру комиссияларының төрағалары лауазымдары бойынша тиісті жиналыстың, конференцияның, съездің делегаттары болып табылады.

1.9. Бақылау-тексеру комиссияларының төрағалары пікірталас дауыс беру құқығымен тиісті атқарушы сайланбалы кәсіподақ органдарының мәжілістеріне қатысады.

1.10. Бақылау-тексеру комиссиясының мүшесі бір мезгілде тиісті сайланбалы алқалық кәсіподақ органының мүшесі, сондай-ақ тиісті кәсіподақ ұйымы немесе Кәсіподақ аппаратының қызметкері бола алмайды.
2. БАҚЫЛАУ-ТЕКСЕРУ КОМИССИЯЛАРЫ 
ЖҰМЫСЫНЫҢ МАЗМҰНЫ

2.1. Бақылау-тексеру комиссиялары:
2.1.1. кәсіподақ және оның мүшелік ұйымдарының жарғыларын, съездер, конференциялар, жиналыстар және тұрақты қызмет атқаратын басқарушы кәсіподақ органдарының шешімдерін қадағалауды;

2.1.2. мүшелік кәсіподақ жарналарының дұрыс есептелуін, толық жиналуын және олардың жоғарғы кәсіподақ органдарына уақытында аударылуын;
2.1.3. Кәсіподаққа тиісті бос қаражаттарды банк мекемелерінде орналастырудан, акциялары және басқа құнды қағаздары бойынша, шаруашылық қызметтен және басқа түсімдерден табыстың түсуін;
2.1.4. кәсіподақ мүлкінің, ақшалай қаражатының және материалдық құндылықтарының сақталуын, шығарылған шығыстардың заңдылығы мен мақсатқа сәйкестілігін, құрылатын қорлардың ұтымды қолданылуын;
2.1.5. кәсіподақ бюджетінің орындалуын;
2.1.6. қаржы және статистикалық есептің шынайылығын;
2.1.7. іс жүргізуді, кәсіподаққа қабылдау тәртібін қадағалауды, кәсіподақ органдарына істердің өткізілуін және олардағы кәсіподақ мүшелерінің хаттарын, шағымдарын, ескертулерін және ұсыныстарын қараудағы бақылауды жүзеге асырады.
2.2. Жоғары сатыдағы кәсіподақ ұйымының бақылау-тексеру комиссиясы кез-келген төменгі сатыдағы кәсіподақ ұйымының қызметіне тексеру жүргізуге құқылы, оларға ұсынымдар, бақылау-тексеру жұмыстары бойынша қажетті материалдармен қамтамасыз ету, комиссия мүшелерін оқытуды ұйымдастыру, семинарлар мен кеңестер өткізу түрінде әдістемелік және тәжірибелік көмек көрсетеді.
2.3. Кәсіподақтың бақылау–тексеру комиссиясы:
2.3.4. тексерулер өткізу, актілер жасау, бақылау-тексеру комиссиялары жұмысының басқа да бағыттары жөніндегі мәселелер бойынша әдістемелік көмекті, нұсқаулықтар, ұсынымдар дайындауды;
2.3.2 бақылау-тексеру комиссияларының төрағалары мен мүшелерін оқытуды;
2.3.3. барлық деңгейдегі кәсіподақ ұйымдары бақылау-тексеру комиссияларының жұмыс тәжірибесін үйренуді, талдап қорытуды және таратуды ұйымдастырады.
2.4. Жоғары сатыдағы сайланбалы кәсіподақ органы төрағасының тапсырмасы бойынша жүзеге асырылатын бухгалтерлік тексеру тексерілетін ұйымның бақылау-тексеру комиссиясы өкілінің қатысуымен жүргізіледі.
3. БАҚЫЛАУ-ТЕКСЕРУ КОМИССИЯЛАРЫНЫҢ 
ҚҰҚЫҚТАРЫ МЕН МІНДЕТТЕРІ

3.1. Бақылау-тексеру комиссиясы:
3.1.1. кәсіподақ органынан тексеруге қажетті бухгалтерлік, қаржылық және басқа да түпнұсқалық құжаттарды алуға;
3.1.2. кәсіподақ ұйымының төрағасынан және кәсіподақ ұйымы аппаратының қаржы қызметкерлерінен тексеру кезінде туындаған мәселелер бойынша қажетті анықтамалар мен түсініктемелерді сұратуға;
3.1.3. тексерілетін кәсіподақ органының қаржы-шаруашылық қызметі бойынша несиелік, салық және басқа да органдарға сұраныстар жіберуге;
3.1.4. жұмыс берушілердің бухгалтерияларынан кәсіподақ ұйымының шоттарына мүшелік кәсіподақ жарналарының аударылуы мен ұсталуы жөнінде мәліметтерді алуға;
3.1.5. тексеру (бақылау) жүргізу үшін кәсіподақ органының қаржы қызметкерлері қатарынан білікті мамандарды, сарапшыларды қатыстыруға;
3.1.6. тексеру нәтижелері жөнінде кәсіподақ ұйымының сайланбалы алқалық кәсіподақ органдарының мәжілістерінде хабарлама жасауға;
3.1.7. бақылау-тексеру комиссиясына тексерілетін кәсіподақ органы аппаратының қызметкерлері тарапынан құжаттар беруден бас тартқан немесе бақылау-тексеру комиссиясының қызметіне кедергі келтіретін басқа да іс-әрекеттер жасаған жағдайда, тиісті кәсіподақ ұйымының жоғары сатыдағы сайланбалы алқалық органы алдында тұлғаларды жауапкершілікке тарту жөнінде мәселе қоюға құқылы.
3.2. Бақылау-тексеру комиссиялары:
3.2.1. ысырапшылық, ұрлық, ақшалай қаражаттардың, кәсіподақ мүлкінің жетіспеушілігі фактілері анықталған жағдайда, тиісті кәсіподақ ұйымының жоғарғы сайланбалы алқалық органына және кәсіподақ төрағасына хабарлауға;
3.2.2. тексерілетін кәсіподақ ұйымына қаржы-шаруашылық және басқа да қызметін жақсарту, анықталған кемшіліктерді, қаржы тәртібі және басқа да бұзушылықтарды жою жөнінде ұсыныстар енгізуге міндетті.
4. БАҚЫЛАУ-ТЕКСЕРУ КОМИССИЯЛАРЫ 
ЖҰМЫСЫНЫҢ ТӘРТІБІ


4.1. Кәсіподақ ұйымының қаржы-шаруашылық қызметін тексеру бір жылдық қызметінің қорытындысы бойынша және есеп-беру сайлау жиналысын, конференциясын, съезін өткізу алдында, сондай-ақ жоғары сатыдағы кәсіподақ органының шешімі бойынша жүзеге асырылады.

4.2. Бақылау-тексеру комиссиясы бір күнтізбелік жылға бекітілген жоспар бойынша жұмыс жасап, өз мәжілістерінің мерзімділігін, тексерулер өткізу тәртібін өз еркімен анықтайды.

4.3. Бақылау-тексеру комиссияларының мәжілістері, егер оларға бақылау-тексеру комиссиясы мүшелерінің жартысынан астамы қатысқан жағдайда, құзіретті болып саналады.

4.4. Бақылау-тексеру комиссиясының шешімдері, егер оларға бақылау-тексеру комиссиясы мүшелерінің жартысынан астамы қатысып, кворум болған жағдайда қабылданған болып саналады. Шешім қабылдау кезіндегі дауыс беру түрін бақылау-тексеру комиссиясы белгілейді.
Бақылау-тексеру комиссиясының шешімдері қаулы түрінде қабылданады.

4.5. Жоғары сатыдағы сайланбалы кәсіподақ органымен жүзеге асырылатын кәсіподақ ұйымының қаржы-шаруашылық қызметін тексеру міндетті түрде тексерілетін ұйымның бақылау-тексеру комиссиясының қатысуымен жүргізілуі тиіс.

4.6. Тексеру нәтижесі бойынша бақылау-тексеру комиссиясы акт жасап, онда:

 4.6.1. қаржы құжаттары мен есеп мәліметтерінің шынайылығы;

4.6.2. қаржы қызметін жүзеге асырудың тәртібі мен бухгалтерлік есептің жағдайын, Қазақстан Республикасы нормативтік құқықтық актілері мен кәсіподақтың құқықтық актілерін бұзушылық фактілері мен қаржылық есептерді ұсыну мерзімдерін қадағалауды;

4.6.3. қаржылық міндеттемелер мен ұйымдастырушылық-қаржылық тәртіпті орындау бөлігінде жоғарғы кәсіподақ органдарының шешімдері мен Кәсіподақ жарғысының нормаларын қадағалауды;

4.6.4. кәсіподақ мүшелері мен басқа да тұлғалардан түскен хаттар және арыздармен жұмыс жүргізу жағдайын;

4.6.5. кәсіподақ мүшелерінің тіркеуін жүргізу жағдайын;


4.6.6. кәсіподақ мүшелігіне қабылдау және сол тіркеуден шығуын  жарғылық тәртіпке сай сақталуын;


4.6.7. қорытындылар мен ұсыныстарды көрсетеді.

4.7. Бақылау-тексеру комиссиясының тексеру актісіне тексеруге қатысқан барлық бақылау-тексеру комиссиясының мүшелері, сондай-ақ кәсіподақтың тексерілетін ұйымының төрағасы мен бас бухгалтері (қазынашысы) қол қояды.
Егер тексеру (бақылау) комиссиясы мүшелерінің кемінде екеуі қатысса, онда тексеру өткізілді және акт шынайы болып саналады. 

Тексеру комиссиялары жоғарғы кәсіподақ ұйымының сәйкес тексеру комиссияларына тексеру (бақылау) актілерінің көшірмелерін мәлімет үшін, зерттеп қарауға және талдап қорытуға жібереді.


4.8. Келіспеушіліктер туындаған жағдайда, бақылау-тексеру комиссиясының төрағасы актіні жазбаша ресімдеп, оны қол қою үшін кәсіподақ ұйымының төрағасына 3 жұмыс күндік мерзімге беріп, сол мерзімде төраға тексеру актісіне «Актіге келіспеушіліктермен қол қойылды, негіздемесі тұжырыммен қол қоюға міндетті. __ бетте» деген жазбаша актіні ресімдеп, қол қоюы тиіс.

4.9. Бақылау-тексеру комиссиясының тексеру актісінде келтірілген фактілерді тексерілген кәсіподақ ұйымы тарапынан құжаттық теріске шығарған жағдайда, бақылау-тексеру комиссиясының төрағасы тексеру актісіне тиісті түзетулер енгізуге міндетті.

4.10. Тексеру актісіне белгіленген мерзімде қол қойылмаған және келіспеушіліктерді ұсынбаған жағдайда, бір жақты қол қойылған тексеру актісі жарамды деп танылып, жоғары сатыдағы кәсіподақ органына жіберіледі.

4.11. Тексеру актісін, сондай-ақ қажет болған жағдайда тексерудің басқа да материалдарын бақылау-тексеру комиссиясы тексеру аяқталған күннен бастап он күндік мерзімнен кешіктірмей тексерілген кәсіподақ органына мәлімет ретінде жібереді.

4.12. Тексерілген кәсіподақ органы мен бақылау-тексеру комиссиясының арасында туындаған келіспеушіліктер хаттамамен ресімделеді және бір айға дейінгі мерзімде қаралады.
Бақылау-тексеру комиссиясы мен кәсіподақ ұйымының сайланбалы алқалық басқарушы органы арасындағы келісімге келмеген жағдайда, келіспеушілікті кәсіподақ ұйымының сайланбалы алқалық жоғары сатыдағы органы қарайды және шешеді.

4.13. Бақылау-тексеру комиссияларының қызметін қаржыландыру, кәсіподақ ұйымының тиісті сайланбалы алқалық органымен бекітілген кірістер мен шығыстар сметасына сәйкес, кәсіподақ қаражаты есебінен жүзеге асырылады.
Жоғары органның бастамасы бойынша жоспардан тыс тексерулер (бақылаулар) жүргізілген жағдайда, тексеру комиссиясының қызметімен байланысты шығыстар тексерісті бастама жасаған органның кәсіподақ бюджеті есебінен жүргізіледі. 

